
						Vikikaynak, özgür kütüphane

					

					


					
					
					Bu sayfa istinsah edilmiş
verdi gene âhir on altı yıluñ hasreti ogluñ geydi gene muştulık kayın ata kayın ne verürsiz deñüz baña dedi hân beryegüñ atası anası eydür 

dilüñ içün öleyim cânuña kurbân olayım gelincügüm yalanısa bu sözlerüñ gerçek ola gelincügüm gerçegise haberüñ karşu yatan kara taglar yaylak olsun saña gelincügüm sovuk sovuk sular saña içit olsun gelincügüm şahbâz atlarum baña binit olsun gelincügüm katâr katâr develerüm saña yüklet olsun gelincügüm kulum kalâyıgum saña kırmak olsun gelincügüm altun bân evüm saña gölge olsun gelincügüm benüm kara başum saña kurbân olsun gelincügüm dedi bu yañada eşiden begler beryegüñ üzerine yıgıldılar bu mahalde begler ve hânlar beryigi babasına getürdiler kazân beg eyitdi bay bora beg muştulık ogluñ geldi dedi bay bora begüñ oglı beryek gedeli aglamakdan gözleri görmez olmışdı bay bora beg eydür 

oglum beryek idügini andan bileyim ki barmagını kanatsun destmâline bulaşdurup gözüme sürüñ açılacak olursa beryegüñdür dedi beryek eyle etdi babasınuñ gözine sürdi gözleri açıldı atası anası güvleyüp oglınuñ üstine düşdi anası eydür 

ogul sen gedeli dünlügi altun bân evüme şıvan

